
தே³வை: க்ரு’தம் காத்யாயநீஸ்தோத்ரம்

அத² தே³வா:ஸ்துதிம் சக்ரே ஸமாஜே விஜயே தத: ।
காத்யாயநி! நமஸ்துப்⁴யம் கௌஶிகி! தே நமோ நம:॥ 90॥
காலிகே காலி தேऽஜஸ்ரம் சாமுண்டே³ தே நமோ நம: ।
மஹாமாரி நமஸ்துப்⁴யம் தே ப்³ரஹ்மாணி நமோ நம:॥ 91॥
சாந்த்³ரி ச வாருணி குண்ட³லிநி துப்⁴யம் நமோ நம: ।
த்ரிஶூலிநி நமஸ்துப்⁴யம் கௌமாரி ஶக்திநி! நம:॥ 92॥
நாரஸிம்ஹி ஶிவதூ³தி!வைஷ்ணவி! தே நமோ நம: ।
வாராஹி சண்டி³கே சண்டே³ சர்மமுண்டே³ ச தே நம:॥ 93॥
ரௌத்³ரி ஸிம்ஹி யமதா³ஸி யாம்யே தே³வி ச தே நம: ।
ஈஶாநி தி³க்ப்ரபாலே தே நைர்ரு’தாயை ச தே நம:॥ 94॥
ஐந்த்³ரி ச வாயவி ப⁴த்³ரே ப⁴க³வத்யஸ்து தே நம: ।
நமோऽஸ்த்வநந்தரூபே தே நமஸ்தே ராஜ்யதா³யிநி!॥ 95॥
நமஸ்தே தை³த்யத³ர்பக்⁴நி நமோऽஷ்டாத³ஶபா³ஹவி ।
நமோ நாராயணி ப்³ராஹ்மி சக்ரதா⁴ரிணி தே நம:॥ 96॥
நமோ வஜ்ரத⁴ரே ஹஸ்தித்⁴வஜே தேऽஸ்து நமோ நம: ।
மயூரவாஹிநி தேऽஸ்து நமஸ்தே ஹம்ஸவாஹிநி ॥ 97॥
முண்ட³மாலே நமஸ்தேऽஸ்து ஸுகேஶிநி நமோऽஸ்து தே ।
த்ரிநேத்ரே வரதே³ தே³வி நமஸ்தேऽஸ்து ப்ரஸீத³ ச ॥ 98॥
ப்ரபந்நாऽऽர்திஹரே தே³வி மாத: ப்ரஸீத³ பாஹி ச ।
மஹீரூபே ஸதா³தா⁴ரே ஜலரூபே ச த்ரு’ப்திதே³॥ 99॥
பீ³ஜரூபே மோஹரூபே முக்திரூபே நமோऽஸ்து தே ।
வித்³யாரூபே ஸமஸ்தஸ்த்ரீஸ்வரூபே தே நமோ நம:॥ 100॥
ஸ்வர்க³மோக்ஷப்ரதே³ தே³வி நாராயணி நமோऽஸ்து தே ।

காலரூபே தத்த்வரூபே கார்யகாரணரூபிணி ॥ 101॥
த்ரிகு³ணே நிர்கு³ணே தே³வி மஹாமாயே ஹ்ரு’தி³ஸ்தி²தே ।
ஸர்வாऽந்தர்யாமிணி தே³வி நாராயணி நமோऽஸ்து தே ॥ 102॥
ப்³ரஹ்மாணி ஹம்ஸயாநஸ்தே² ஶிவாநி வ்ரு’ஷப⁴ஸ்தி²தே ।
வைஷ்ணவி க³ருட³ஸ்தே² தே நாராயணி நமோऽஸ்து தே ॥ 103॥
மாத்ரு’ரூபே ஸ்தந்யயுக்தே பத்நீரூபே ஸக³ர்பி⁴கே ।
ரதிரூபே ஜீவஶாந்தே நாராயணி நமோऽஸ்து தே ॥ 104॥
யுகே³ யுகே³ மஹாऽஸுரோபத்³ரவநாஶநம் குரு ।
தே³வாநாம் ரக்ஷணம் சைவ நாராயணி நமோऽஸ்து தே ॥ 105॥
ஶரண்யாநாம் ஸதா³ பா³தா⁴கா⁴தநம் குரு ஸர்வதா² ।
த்ரிஶூலம் ஸர்வதா³ பீ⁴தே: பாது தே³வி நமோऽஸ்து தே ॥ 106॥
க⁴ண்டா பாது ச பாபேப்⁴ய க²ட்³க:³ஸுக²ம் கரோது ச ।
பாஶாத்³யாஸ்தே ஸதா³ பாந்து நஶ்ச தே³வி நமோऽஸ்து தே ॥ 107॥
ஸ்ரு’ஷ்டௌ ஸதா³ த்வயா கார்யமேவமேவ து ரக்ஷணம் ।
ரக்ஷணாய ஸதா³ தே³வி ப்ரஸந்நாऽஸ்து நமோऽஸ்து தே ॥ 108॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 168-

அத்⁴யாயாந்தர்க³தம்
தே³வை: க்ரு’தம் காத்யாயநீஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 168/90-108॥

